
Egunkaria 2002ko ekainaren 8a 

HEZKUNTZA. Egun osoko egitaraua prestatu dute antolatzaileek 

Euskal eskolaren mugak 
gainditzea du helburu 
Sortzen-Ikasbatuaz-en jaiak 
Euskal Eskola Publiko Berriaren VII. Jaia 
Iruneko Takonera parkean egingo da 

Alberto Barandiaran IIRUNEA 

Euskal eskola handitzea eta 
mugak gainditzea izango du 
helburu bihar, Iruneko Takone­
ra parkean, Sortzen-Ikasbatuaz 
erakundeak antolatu duen Eus­
kal Eskola Publiko Berriaren 
VII. Jaiak. 

Nahiz eta, antolatzaileen iru­
dikoz, aurten inoiz baino beha­
rrezkoagoa den euskal eskola 
publiko berriaren aldarria egi­
tea, jaiak jolas aldea izango du 
ezer baino gehiago, «nahiko 
denbora bai baitago urte osoan 
borrokarako». 

Jaiari hasiera emateko, San 
Frantzisko ikastetxeko guraso 
batek irakurriko du Pedro Esar­
te historialariak prestatutako 
idazkia, eta, bertsoak tartean, 
ondoren Juan Karlos Aritzaba­
leta Sortzen-Ikasbatuaz era­
kundeko lehendakariak hitz 
zenbait egin eta hasiera eman­
go dio j aiari. 

Kalitate Legeak eta ingelesezko 
dekretuak baldintzaturik 
Hitzordua euskal hezkuntzara­
ko kinka kritikoan heldu da. 
PPko gobernua prestatzen ari 
den Kalitate Legeak eragileen 

EKAINAK 9 
10:00: Jaiaren hasiera 
11 :00: Takolo, Pirritx eta Porrotx. 
12:30: Nafarroa Hitza Dantzan. Kontzertua: 
Nafarroako Bertsozale Elkartea eta Bersek, 
Ilturri, Maidera Ansa, Tximeleta, Pelti, 
Ufestuek eta Ziorek taldeak. 
14:00: Kale animazioa. 
16:00: Kukubiltxo (Ekidazu, lehoiak ez 
dakite bibolina jotzen l. 
17:30: Nafarroa Hitza Dantzan kontzertua: 
Barricada, Berri txarrak, Buitraker, Dank, 
Dikers, Leihotikan, Marea eta Tijuana n Blue. 
20:00: Jaiaren amaiera. 

artean arbuio ia erabatekoa era­
gin du, eta asko dira eskola pu­
blikoaren oinarrien kontra jo­
tzen duela diotenak. Nafarroan, 
gainera, ingelesa 3 urtetik au­
rrera, ziklo guztietan eta bitar­
teko hizkuntza gisa ezartzeko 
Nafarroako Gobernuak duen 
asmoa gehitu beharra dago. 

Rikardo Ederra Sortzen-Ikas­
batuaz-eko Nafarroako bozera­
mailearen hitzetan, bi araudi 
berriek -Kalitate Legeak eta 
ingelesa ezartzeko dekretuak­
zuzeneko eragina izango dute 
eskola publikoan, eta aldarrika­
penerako aukera hilaren 14an 

izango dela dio, euskarazko ira­
kaskuntzaren aldeko sindikatu 
eta elkarteek deitutako mani­
festazioarekin. 

Euskarazko irakaskuntzaren 
aldekoen arteko elkarlana 
Aurten, hain zuzen ere, inoiz 
baino batuago agertu dira eus­
kal sindikatuak eta Sortzen edo 
Ikastolen Elkartea bera. Ede­
rrak dioenez, «sendotu» egin da 
aurreko urteetan hasitako bi­
dea, «besteen beharra dugulako 
denok. Ez daudenek jakingo 
dute zergatik ez dauden». 

Herenegun CCOO, UGT eta 
Herrikoak Kalitate Legearen 
aurka manifestazioa antolatu 
zuten, Irunean, baina batasuna 
ezinezkoa izan zela dio Ederrak. 
«Haiek sektarismorako aitza­
kiakjarri zituzten gurekin ez 
etortzeko, baina tristea da, pe­
nagarria, horrelako gaien aurre­
an erantzun bateratua ez ema­
tea». 

Bestalde, datorren urtean 
euskal eskola publiko berriaren 
aldeko jai bateratua egingo dela 
iragarri zuen Ederrak. Agurai­
nen, joan den igandean, Hego 
Euskal Herriko beste hiru lurral­
detako elkarteen eguna ospatu 
zen, eta datorren urtean jaia 
Irunean izan daiteke. «Bi jaiekin 
jarraitzeak ez du zentzurik, eta 
jai bateratua egiteko asmoa 
dago». 

INTERNET. Administrazioekiko gestioak ez du beharko herritarren presentzia 

Erakunde eta herritarren arteko sareko 
lotura sustatuko du Iz@n zerbitzuak 
Erredakzioa I GASTEIZ 

Iz@n zerbitzua eratu zuten atzo 
notario aurrean Eusko Jaurlari­
tzak eta Araba, Gipuzkoa eta 
Bizkaiko aldundiek. Egiaztatze 
elektroniko sistema izango da, 
herritarren eta erakundeen ar­
teko harremana on-line egiteko. 
Horri esker, administrazioen 
zerbitzu publikoak indarrean 
egongo dira 24 orduz, eta, ges­
tioren bat egin nahi izanez gero, 
herritarraren presentzia fisikoa 
ez da derrigorrezkoa izango. 

Zerbitzuaren bultzatzaileek 
plazaratutako prentsa oharrak 
dioenez, Iz@n «lehendabiziko 
pauso beharrezkoa» da sinadu-

ra elektroniko edo txartel digital 
bakarra indarrean ezartzeko. 
«Herritarrek administrazioekin 
Interneten bitartez on-line egin­
go dituzten tramitazioen segur­
tasuna nahiz baliagarritasuna 
bermatuko ditu». 

Zerbitzu berriak diputazio e­
kin harremanak izatea ahalbi­
detuko du; adibidez, errenta ai­
torpena egitea edo Hezkuntza, 
Sailari beka bat eskatzea. 

Administrazioa «gertu», 24 
orduz egunean 
«Herritarrak segurtasun osoko 
esparruan aritzea izango du, eta 
erantzuna jasoko du beti. Orde­
nagailuaren bidez bideratu ahal 

izango du aurrez aurre egiten 
duen gestio bera; jakina, denbo­
ra nahiz esfortzu gutxiago egi­
nez», nabarmendu dute erakun­
de eratzaileek. Hala, eguneko 
24 orduko administrazioa gertu 
izango duela gaineratu dute. 

Era berean, Iz@n Arabako, 
Bizkaiko eta Gipuzkoako tokian 
tokiko erakunde guztiei eta au­
rrezki kutxei zabaltzeko lanean 
ari dira. 

Eusko Jaurlaritzaren eta di­
putazioen asmoa da Euskal Au­
tonomia Erkidegoko gizartea 
«aro digitalera egokitzea, kultur 
aldaketa erraztuz eta teknologia 
berriak herritar guztien esku ipi­
niz». 

